Në bazë të nenin 53 paragrafit (9) të Ligjit për Arsimin Fillor ("Gazeta Zyrtare e Republikës së Maqedonisë së Veriut" nr. 161/19, 76/20, 3/28 dhe 75/25), ministri i Arsimit dhe Shkencës solli:

Rregullore
për mënyrën e formimit të grupeve me numër më të vogel se 15 nxënës nga e njëjta klasë, për shkak të të mësuarit të gjuhës dhe kulturës së komuniteteve në arsimin fillor

Neni 1

Kjo rregullore rregullon mënyrën e formimit të grupeve me numër më të vogël se 15 nxënës nga e njëjta klasë në arsimin fillor, nga të njëjtat paralele ose paralele të ndryshme, për shkak të të mësuarit të gjuhës dhe kulturës së komuniteteve.

Neni 2

Nxënësve nga komunitetet boshnjake, turke, serbe, rome dhe vllahe, shkolla fillore u mundëson të mësojnë gjuhën dhe kulturën e tyre si lëndë zgjedhore, me pëlqimin e marrë nga prindërit/kujdestarët.

Nxënësit nga paragrafi 1 i këtij neni, të cilët zgjedhin njërën nga këto lëndë, e mësojnë vazhdimisht, si lëndë shtesë.
Neni 3

Formimi i grupeve me numër më të vogël se 15 nxënës është për shkak të: avancimit të së drejtës së nxënësve të arsimit në gjuhën e tyre amtare dhe kulturën e tyre, respektimin e nevojave arsimore individuale dhe kolektive të nxënësve, si dhe për kultivimin e multikulturalizmit, integrimin ndëretnik dhe bashkëpunimit.
Neni 4
Grupi me numër më të vogël se 15 nxënës nga e njëjta klasë për mësimin e gjuhës dhe kulturës së komunitetit mund të formohet kur:

- numri i nxënësve të interesuar nuk është i mjaftueshëm për formimin e grupit të rregullt, ndërsa ekziston kërkesë me shkrim nga prindërit/kujdestarët e tyre, dhe

- mësimdhënia pas lëndës së dhënë nuk mund të ofrohet në asnjë mënyrë tjetër pa rrezikuar të drejtat e nxënësve.

Grupi mund të formohet edhe me të paktën pesë nxënës.

Nëse nuk është e mundur të formohet grup në kuadër të një shkolle, mund të formohet grup i përbashkët nxënësish nga disa shkolla fillore nga e njëjta klasë dhe e së njëjtës moshë në nivelin e së njëjtës komunë.

Vendi i realizimit të mësimdhënies, gjegjësisht shkolla në të cilën do të zhvillohet mësimdhënia dhe mësimdhësi që do ta realizoj, përcaktohen nga komuna - themeluesi, në përputhje me normat për kuadrin mësimdhënës, pas merrjes së pëlqimit nga Ministria e Arsimit dhe Shkencës. Në raste të tilla, grupi konsiderohet grup i rregullt mësimor dhe duhet të numërojë të paktën 15 nxënës.
Neni  5

Formimi i grupit me numër më të vogël se 15 nxënës iniciohet me kërkesë me shkrim nga prindërit/kujdestarët e nxënësve, e cila dorëzohet te drejtori i shkollës.

 

Drejtori i shkollës fillore është i detyruar që në afat prej shtatë ditësh nga pranimi i kërkesës me shkrim të kërkojë pëlqimin nga themeluesi. Themeluesi është i detyruar  që në afat prej  shtatë ditëve të informojë Ministrinë e Arsimit dhe Shkencës dhe të dorëzojë mendim.
Pas marrjes së pëlqimit nga themeluesi i shkollës, shkolla merr vendim për formimin e grupit me numër më të vogël se 15 nxënës.

 

 

Neni 6

Mësimdhënia në grup me numër më të vogël se 15 nxënës për lëndën mësimore Gjuha dhe kultura e bashkësive organizohet dhe realizohet në përputhje me planin mësimor për arsimin fillor.

 

Neni 7
Grupi i formuar konsiderohet grup i rregullt mësimor.                                                                              

Neni 8

        Kjo rregullore hyn në fuqi ditën e ardhëshme  pas miratimit të saj.

